
GOUVÈNÈ CUOMO SIYEN PWOJÈ LWA POU ONORE SÒLDA KI TE JWENN LANMÒ YO PANDAN YO TAP 

SÈVI PEYI YO  

 

 

Gouvènè Andrew M. Cuomo te siyen jodi a lwa pou renonmen kèk pòsyon nan rezo eta a ak yon pon 

pou onore kat sòlda ki te mouri pandan yo tap sèvi peyi yo. Pòsyon wout eta a nan Konte Madison, Erie 

ak Schuyler ak yon pon nan Konte Chautauqua pral renonmen.  

 

“Alòske Jounen Endepandans lan ap pwoche, li enpòtan pou nou reflechi sou sèvis ak sakrifis gason ak 

fanm nan Fòs Lame peyi Etazini te fè pou prezève ak pwoteje libète cheri nou yo.” te deklare Gouvènè 

Cuomo. “Kat jèn gason sa yo kwè anpil nan ideyal peyi nou yo, epi te mete lavi yo andanje pou defann 

prensip sa yo aletranje. Pon sa ak wout yo fèk renonmen yo pral onore jèn gason brav sa yo epi garanti 

sakrifis yo a ap toujou nan memwa nou. Mwen remèsye sponsò pwojèlwa a pou efò yo, epi mwen 

esprime kondoleyans sensè mwen ak gratitid mwen pou fanmi yo pou pèt yo te sibi a.” 

 

Lance Corporal Jeremy Lasher Memorial Highway nan Konte Madison  

Nan Oneida, Konte Madison, yon pòsyon nan State Route 365A apati entèseksyon li ak State Route 5 

rive nan entèseksyon li ak State Route 365 pral rele kounye a “LCpl. Jeremy Lasher Memorial Highway.” 

Kaporal Sipleyan Jeremy Lasher, te fèt nan Hamilton, New York, li te diplome nan Oneida High School 

nan lane 2000, epi li te fè pati kò ponpye Verona Fire Department lan anvan li te anwole nan Marines yo 

nan mwa oktòb 2006. Li te sèvi peyi li ak fyète ak onè nan peyi peyi Irak ak Afganistan anvan yo te mouri 

nan dat 23 jiyè, 2009, lè yon machin li tap kondi te resevwa yon grenad esplozif nan Helmand Province, 

Afganistan. 

 

Senatè David J. Valesky, te di konsa, “Kaporal Sipleyan Jeremy Lasher te bay lavi li pou sèvi peyi li, epi 

lwa sa se youn fason modès pou onore lavi li. Chak fwa m ap kondi sou otowout sa, mwen pral sonje 

kouraj ak sakrifis li pou nasyon an.” 

 

Manm Asanble Bill Magee, te di konsa, “M aplodi Gouvènè a dèske li rekonèt lwa enpòtan ak 

santimantal sa pou onore Lpl. Jeremy S. Lasher ki te mouri two bonè nan pwovens Helmand nan 

Afghanistan pandan li te nan misyon nan lane 2009. Lwa sa ap onore memwa li ak sakrifis li lè yo rele 

Route 365A nan Vil Oneida nan Madison County New York: “Jeremy Lasher Memorial Highway.” 

Staff Sergeant William R. Wilson III Memorial Highway nan Konte Erie 

Pòsyon Interstate-990 nan Konte Erie pral rele kounye a: “Staff Sergeant William R. Wilson III Memorial 

Highway.” Sèjan Etamajò William R. Wilson III te soti Getzville, Konte Erie epi li te diplome nan 

Williamsville North High School nan lane 2003. Sèjan Etamajò Wilson te rantre nan Lame nan lane 2005 

epi te sèvi ak distenksyon nan peyi Irak ak Afganistan. Nan dat 26 mas 2012, yo te tiye li nan Paktika 

Province, Afganistan pandan li te nan twazyèm seri konba li. Sèjan Wilson te fòme solda ak polisye 

Afgan. 

 

Senatè Michael H. Ranzenhofer, te di konsa, “Mwen felisite Gouvènè a pou siyati lwa sa yo epi mwen 

onore poutèt mwen te sponsorize li nan Sena a. Staff Sergeant William R. Wilson III Memorial Highway” 

a pral selebre lavi Sèjan Etamajò Wilson epi raple kominote nou an sakrifis li te fè pou letènite. Sèvis 

esepsyonèl Sèjan Etamajò Wilson pou peyi nou an pap janm bliye , epi chwazi I-990 lan pou onore li se 

yon espresyon gratitid ak admirasyon nou. Mwen vle spesyalman pataje apresyasyon mwen ak paran li 

yo, William ak Kimberly, dèske yo pataje istwa Billy ak mwen ak tou kominote a.”  

 

Manm asanble Ray Walter, te di konsa “William te distenge tèt li pami 600 sòlda kòm youn nan chèf 

eskwad nan batayon li epi te resevwa pri Bronze Star ak Purple Heart apre lanmò li. Otowout sa ki pote 

non li an pral sèvi kòm yon omaj dirab pou yon jèn gason ki te bay lavi li pou peyi li. Se ak imilite mwen 

te sponsorize lwa sa epi mwen onore yon vre ewo ameriken.” 

 

Christopher J. Scott Memorial Highway nan Konte Schuyler 

Pòsyon State Route 14A nan Vil Reading lan, Konte Schuyler, ak nan Vil Starkey ak Village Dundee, Konte 

Yates County, pral rele kounye a “Christopher J. Scott Memorial Highway.” Army Spec. Scott te fèt nan 

New Port Richey, FL, epi te grandi nan Dundee, NY. Li te diplome nan Dundee Central School nan lane 

2009 ak lèt inivèsitè nan football, kous, ak cheerleading. Li te depwaye nan mwa jiyè lane 2011 nan 

Kandahar Province, Afganistan, kote yo te touye li nan dat 3 septanm 2011 anba koud zam lenmi pandan 

li ta p fè patwouy. 

 

Senatè Tom O'Mara di konsa, “Nou apresye siyati rapid Gouvènè Cuomo pou fè pwojè-lwa sa a vin yon 

lwa. Se yon omaj rapid ak adapte nan Jounen Endepandans lan pou sonje lavi, sèvis ak dènye sakrifis 

youn nan ewo lokal nou yo. ‘Christopher J. Scott Memorial Highway’ pral onore souvni Christopher pou 

toutan epi kanpe kòm yon rapèl gratitid nou ak pwofon respè nou pou sèvis yo rann Lamerik.” 

 

Manm Asanble Phil Palmesano, te di konsa, “Deziyasyon ‘Christopher J. Scott Memorial Highway’ ofri 

yon lòt opòtinite pou kominote a salye ak esprime respè etènèl yo pou kouraj ak bravou Christopher 

anvè nasyon an. Nou rekonesan anvè Gouvènè Cuomo pou mezi imedya li sou omaj siyifikatif sa pou 

koyenside ak obsèvasyon 4 jiyè ane sa.” 

 

John Stow Vietnam Veterans ak MIA Memorial Bridge sou State Route 394 nan Konte Chautauqua 

Nan Vil North Harmony, pon ki kwaze I-86 sou State Route 394 la pral rele “John Stow Vietnam Veterans 

and MIA Memorial Bridge.” Sèjan Premye Klas John Stow te fèt nan Asheville, NY, epi te sèvi nan Marine 

yo pandan Gè Vyetnam. Yo te tiye li nan dat 13 fevriye 1968. Li te gen 18 lane. 

Senatè Catharine M. Young, te di konsa, “Marine PFC John L. Stow te mouri sou chan batay nan Gè 

Vyetnam lan nan lane 1968. PFC Stow reprezante tip sòlda ewoyik ki bay lavi li pou kòz libète pou 

nasyon estraòdinè nou an, ak safrifis lavi li. Pon sa ap imòtalize PFC Stow, tout sòlda ki te sèvi nan peyi 

Vyetnam, ak tou tout sòlda ki te Disparèt sou Chan Batay pandan yo te lame peyi nou an. Anpil nan 

Veteran Vyetnam nou yo pa te jwenn rekonesans yo te merite lè yo te retounen lakay yo epi se yon 

fason pou ede korije enjistis sa. Pwojè lwa sa rekonèt tout MIA ki nan chak konfli pou pèmèt souvni yo 

rete vivan.”  

 

Manm Asanble Andy Goodell, te di konsa, “Sòlda Premye Klas John L. Stow, yon pitit gason North 

Harmon, se yon ewo tout bon nan nenpòt fason ou pran li. Menm lè pasaj li nan peyi Vyetnam te kout, li 

te gen 18 lane sèlman, devouman ak sakrifis li te montre nan non Kamarad Marine li yo enkane tipe ewo 

sa yo nou ta dwe touju eseye imite. Jounen jodi a, lè n ap pase sou John Stow Vietnam Veterans ak MIA 

Memorial Bridge, sa pral sèvi kòm yon ti kal remèsiman ak yon rapèl sou kisa sa te koute pou nou kenbe 

libète nou.” 

